
OʻZBEKISTONDA KICHIK 
TADBIRKORLIK SUBYEKTLARI 

FAOLIYATI IJTIMOIY-
IQTISODIY RIVOJLANISHINING 

STATISTIK TAHLILI

Saodat Toshaliyeva Toxirova
PhD,	Termiz	davlat	universiteti

Annotatsiya: Ushbu maqolaning dolzarbligi kichik tadbirkorlik subyektlari faoliyatining respublika ijtimoiyiqtisodiy rivoj
lanishiga	 ta’sirini	statistik	baholash	zarurati	bilan	 izohlanadi.	 Ilmiy	 tadqiqot	 ishining	maqsadi	Oʻzbekiston	Respublikasi	
va	hududlar	kesimida	kichik	tadbirkorlik	rivojlanishi	jarayonida	roʻy	berishi	mumkin	boʻlgan	iqtisodiy	hodisa	va	jara	yonlar	
holatini statistik tahlil etishga qaratilgan. Ushbu maqsadga erishishda maqolada iqtisodiy statistik va nazariy tahlil usul
laridan	 foydalanilgan	 boʻlib,	 unda	 hududlar	 kesimida	 faoliyat	 yuritayotgan	 kichik	 tadbirkorlik	 korxonalari	 rivojlanishini	
ifodalovchi	koʻrsatkichlar,	YaHM	hajmi,	sanoat	ishlab	chiqarish,	bozor	xizmatlarining	asosiy	koʻrsatkichlari,	asosiy	kapi
talga	oʻzlashtirilgan	 investitsiyalar	va	xorijiy	 investitsiyalar	hajmi,	 statistik	 tahlil	 qilingan,	 ilmiy	asoslangan	holda	baho
langan, taklif va tavsiyalar ishlab chiqilgan.

Kalit	 so‘zlar:	kichik	biznes,	YaIM,	YaHM,	 innovatsion	mahsulot,	 indeks,	sanoat	 ishlab	chiqarish,	bozor	xizmatlari	 koʻr
satish, asosiy kapitalga investitsiyalar, statistik tahlil

Abstract: The relevance of this article is explained by the need for a statistical assessment of the impact of the activities 
of small businesses on the socioeconomic development of the republic. The purpose of the research work is aimed at 
statistical analysis of the state of economic phenomena and processes that may arise in the development of small busi
ness	in	the	Republic	of	Uzbekistan	and	the	regions.	In	order	to	achieve	this	goal,	the	article	uses	methods	of	economic,	
statistical and theoretical analysis, within which indicators representing the development of small businesses operating in 
interregions,	GRP,	the	main	indicators	of	industrial	production,	the	services	market,	fixed	capital	investments	and	foreign	
investments	of	hajmi	are	statistically	analyzed,	scientifically	evaluated,	proposals	and	recommendations	were	developed.

Key	words:	 small	 business,	GDP,	GRP,innovative	product,	 index,	 industrial	 production,	market	 services,	 fixed	 capital	
investments, statistical analysis

Аннотация:	Актуальность	данной	статьи	объясняется	необходимостью	статистической	оценки	влияния	деятель
ности	 субъектов	малого	 предпринимательства	 на	 социальноэкономическое	 развитие	 республики.	Цель	 науч
ноисследовательской	работы	направлена	на	статистический	анализ	состояния	экономических	явлений	и	про
цессов,	 которые	могут	 возникать	 в	 процессе	 развития	малого	 предпринимательства	Республики	Узбекистан	 и	
регионов.	При	достижении	поставленной	цели	в	статье	использованы	методы	экономикостатистического	и	тео
ретического	анализа,	в	рамках	которых	показатели,	представляющие	развитие	предприятий	малого	бизнеса,	дей
ствующих	в	межрегионах,	ВРП,	основные	показатели	промышленного	производства,	рынка	услуг,	инвестиций	в	
основной	капитал	и	иностранных	инвестиций	хаджми,	статистически	проанализированы,	научно	оценены,	пред
ложения	и	были	разработаны	рекомендации.

Ключевые	 слова:	 малый	 бизнес,	 ВВП,	 ВРП,	 инновационный	 продукт,	 индекс,	 промышленное	 производство,	
рыночные	услуги,	инвестиции	в	основной	капитал,	статистический	анализ

K I R I S H
Kichik	tadbirkorlik	–	tadbirkorlik	faoliyatining	eng	keng	tarqalgan	shakllaridan	biri	boʻlib,	u	jamiyatda	vujudga	

kelayotgan	koʻpgina	ijtimoiy	muammolarni	bartaraf	etishda	muhim	rol	oʻynaydi.	Kichik	tadbirkorlik	aholi	qatlam
larini faol iqtisodiy jarayonlarga jalb etish orqali mamlakatdagi ishsizlik muammolarini bartaraf etish, raqobat 
muhitini	yaxshilash,	monopoliyaga	barham	berish,	kichik	mulk	egalari	sinfini	shakllantirish	hamda	 jamiyatda	
oʻrta	mulkdorlar	sinfini	yaratish	uchun	muhim	shartsharoitlarni	yaratishga	yordam	beradi.	

Shuning uchun rivojlangan mamlakatlarda kichik tadbirkorlikni rivojlantirishga alohida e’tibor qaratadilar. 
Chunki kichik tadbirkorlik mamlakat iqtisodiyotini rivojlantirishda muhim omil hisoblanadi. Shu bilan birga, kichik 

tadbirkorlik	yirik	 ishlab	chiqarish	korxonalariga	koʻmakchi	boʻlish	bilan	bir	qatorda	mustaqil	xoʻjalik	yurituvchi	
subyekt sifatida bozor iqtisodiyoti shartsharoitlariga tez moslashuvchan, iqtisodiy samaradorligi yuqoriligi bilan 
ajralib	turadi.	Yevropa	Ittifoqi	mamlakatlarida	yirik	korporativ	tuzilmalar	bilan	bir	qatorda	kichik	va	oʻrta	biznes	
rivojlanishiga	ham	alohida	e’tibor	qaratadilar.	Yevropa	Ittifoqi	mamlakatlarida	aynan	kichik	va	oʻrta	biznes	kor
xonalarida	deyarli	70	 foiz	aholi	 ish	bilan	band.	Ushbu	mamlakatlarda	kichik	 tadbirkorlikni	qoʻllabquvvatlash	
va rivojlantirishga qaratilgan bir qator davlat dasturlari ishlab chiqilgan. Bizning respublikamizda ham kichik 
tadbirkorlikni rivojlantirish borasida keng qamrovli ishlar amalga oshirilib, qator choratadbirlar tizimi ishlab 
chiqilmoqda. 

M A V Z U G A  O I D  A D A B I Y O T L A R  T A H L I L I
Kichik	tadbirkorlik	subyektlari	faoliyatining	respublika	ijtimoiyiqtisodiy	rivojlanishidagi	ahamiyati	boʻyicha	

xorij	va	MDH	mamlakatlari	olimlaridan	R.	Lukas	[14],	P.	Romer	[15],	A.	Portes	[16], A. Chepurenko [19], S. Yegorixina [7], 
N. Doronina [5], I. Cheplyaeva [20],	O.	Ponomarov	[12],	K.	Arshakuni	[2] va boshqalar ilmiy tadqiqot ishlari olib bor
ganlar.

S.	Gʻulomov	[4],	B.	Ruzmetov	[17],	T.	Doʻstjanov	[6], T. Shodiyev [21], B. Xodiyev [18], B. Berkinov [3],	O.	Rixsim
boyev [13], U. Inoyatov [9], I. Jalolov [8] va boshqa olimlar ilmiy tadqiqotlarida kichik tadbirkorlikning ijtimoiyiqti
sodiy rivojlanish tendentsiyalari va istiqbollarini statistik hamda ekonometrik tahlil qilish muammolari yoritilgan.

Kichik	tadbirkorlik	sohasida	amalga	oshirilgan	ilmiytadqiqotlarga	qaramasdan,	kichik	tadbirkorlik	subyekt
lari ijtimoiyiqtisodiy rivojlanishini statistik baholash va uni ekonometrik modellashtirish masalalari yetarlicha 
oʻrganilmaganligi	mazkur	mavzuda	chuqurlashtirilgan	ilmiyuslubiy	izlanishlar	amalga	oshirishni	taqozo	etadi.

Kichik	tadbirkorlikning	mamlakat	va	uning	hududlariga	ta’sirini	baholashda	oʻrtacha	geometrik	usulda	hi	
soblanuvchi	integral	koʻrsatkichlar	tizimidan	foydalaniladi.	Bunday	yondashuvlarni	koʻplab	ilmiy	tadqiqotlarda	
koʻrishimiz	 mumkin.	 Ushbu	 tadqiqot	 ishlarida	 kichik	 tadbirkorlikning	 hudud	 ijtimoiyiqtisodiy	 rivojlanishiga	
qoʻshgan	hissasini	aniqlashda	kichik	tadbirkorlik	rivojlanishidagi	asosiy	muammo	va	afzalliklarni	baholashga	
imkon	beruvchi	 turli	 iqtisodiy	koʻrsatkichlardan	 foydalanilgan.	Ular	 tomonidan	 ishlab	chiqilgan	uslubiyot	 tad
birkorlik	 subyektlarining	 hudud	 ijtimoiyiqtisodiy	 rivojlanishiga	 qoʻshgan	 hissasini	 reyting	 asosida	 baholash	
imkonini beradi [10].

Ayrim tadqiqotlarda kichik tadbirkorlikni hududiy rivojlanish dinamikasiga ta’sirini baholashda kichik tadbir
korlik	samaradorligini	baholashning	koʻp	omilli	regression	tahlil	tenglamasidan	foydalanilgan	[11].

Lekin ushbu tadqiqotlarda kichik tadbirkorlik subyektlari faoliyatini ijtimoiyiqtisodiy rivojlanishini baholash
ning mintaqaviy masalalariga alohida e’tibor qaratilmagan.

Mamlakat va uning hududlarining ijtimoiyiqtisodiy rivojlanish samaradorligi ishlab chiqarish va ijtimoiy 
soha	rivojlanish	natijalarini	ifodalovchi	iqtisodiy	kategoriya	hisoblanadi.	Kichik	tadbirkorlik	mamlakat	va	uning	
hududlari	 ijtimoiyiqtisodiy	 rivojlanishiga	bevosita	 ta’sir	 qilib,	 yangi	 ish	oʻrinlarining	 yaratilishi,	 aholi	 ish	bilan	
bandligi	ta’minlanishi,	tovar	va	xizmatlarga	boʻlgan	talab	qondirilishi	va	aholi	turmush	farovonligi	oshirilishiga	
olib keladi [22].

Kichik	 tadbirkorlikka	 bagʻishlangan	 ayrim	 ilmiy	 tadqiqotlarda	 faoliyat	 yuritayotgan	 tadbirkorlik	 subyekt
larida	 ish	 bilan	 band	 boʻlganlar	 sonining	 bir	 foizga	 oshirilishi	YaIMdagi	 tadbirkorlik	 subyektlari	 salmogʻining	
8,056	foizga	oshishiga	olib	kelishini	koʻrsatgan	[23].

T A D Q I Q O T  M E T O D O L O G I YA S I
Ushbu	tadqiqot	 ishining	metodologik	asosi	Oʻzbekistonda	kichik	tadbirkorlik	subyektlari	 faoliyati	 ijtimoiy	

iqtisodiy	rivojlanishi	jarayonida	roʻy	berishi	mumkin	boʻlgan	hodisa	va	jarayonlar	holatini	statistik	tahlil	etishga	
qaratilgan	 boʻlib,	 bunda	 hududlar	 kesimida	 faoliyat	 yuritayotgan	 kichik	 tadbirkorlik	 korxonalari	 rivojlanishini	
ifodalovchi	 koʻrsatkichlar,	 YaHM	 hajmi,	 sanoat	 ishlab	 chiqarish,	 bozor	 xizmatlarining	 asosiy	 koʻrsatkichlari,	
asosiy	kapitalga	oʻzlashtirilgan	 investitsiyalar	va	xorijiy	 investitsiyalar	hajmi	statistik	 tahlil	asosida	miqdor	va	
sifat jihatdan ilmiy asoslangan holda baholash, respublika va hududlarda kichik tadbirkorlikning kelgusi ijti
moiyiqtisodiy rivojlanishiga ta’sir etuvchi omillarni aniqlashdan iborat.

T A H L I L  V A  N A T I J A L A R
Oʻzbekistonda	kichik	tadbirkorlik	subyektlari	rivojini	ijtimoiyiqtisodiy	taraqqiyotga	ta’sirini	baholash	maqsa

dida	kichik	tadbirkorlik	subyektlari	faoliyati	rivojlanishi	statistik	tahlili	amalga	oshirildi.	Hududlar	kesimida	faoliyat	
yuritayotgan	kichik	tadbirkorlik	subyektlari	boʻyicha	statistik	tahlil	ma’lumotlariga	koʻra	respublikamizda	2023yil	
1yanvar	holatiga	koʻra	523600	ta	kichik	tadbirkorlik	subyektlari	 faoliyat	yuritgan	boʻlib,	bu	koʻrsatkich	oʻtgan	
yilga	nisbatan	mos	ravishda	13,1	foizga	koʻpligini	koʻrish	mumkin	(1.2.1rasm).

1.2.1-rasm: Hududlar kesimida faoliyat yuritayotgan kichik tadbirkorlik koʻrsatkichlari

 
 

2022 1 yanvar holati 2023 1 yanvar holati  

Soni, 
birlikda

Jamiga 
nisbatan 

ulushi 
(% da)

Har mingta 
aholiga togri 

keladigan 
soni, birlikda

Soni, 
birlikda

Jamiga 
nisbatan 

ulushi 
(% da)

Har mingta 
aholiga togri 

keladigan 
soni, birlikda

2023-yilda 2022-
yilga nisbatan 

o‘zgarishi (% da)

1. Oʻzbekiston	
Respublikasi	 462834 100% 13,2 523600 100% 14,2 113,1

2. Qoraqalpogʻiston	
Respublikasi	 19998 4,3 10,2 22863 4,2 4,4 114,3

Viloyatlar
3. Andijon 34999 7,5 10,7 39038 7,4  14,8 111,5
4. Buxoro 27690 5,9 14 30082 5,7 19 108,6
5.	 Jizzax 19463 4,2 13,4 22474 4,2 21,5 115,4
6.	 Qashqadaryo 31152 6,7 9,1 36421 6,9 15,5 116,9
7. Navoiy 20472 4,4 19,8 22844 4,3 24,8 111,5
8. Namangan 28949 6,2 9,8 32305 6,1 13,2 111,5
9. Samarqand 40724 8,7 10,1 47943 9,1 15 117,7
10. Surxondaryo 24395 5,2 8,8 27368 5,2 12,6 112,1
11. Sirdaryo 13808 2,9 15,7 15036 2,8 23 108,8
12. Toshkent viloyati 44156 9,5 15,02 49145 9,3 19,7 111,2
13. Fargʻona	 40403 8,7 10,3 46350 8,8 15,4 114,7
14. Xorazm 21984 3,4 11,4 25616 4,8 15,8 116,7
15.	 Toshkent shahri 94641 20,4 33 106071 20,2 35,9 112,1

2022yil	davomida	90170	 tasi	yangidan	 tashkil	etilgan	boʻlsa,	29377	 tasi	oʻz	 faoliyatini	 tugatgan.	Rasm	
ma’lumotlaridan	koʻrish	mumkinki,	hududlar	kesimida	eng	koʻp	faoliyat	yuritgan	kichik	tadbirkorlik	korxonalari	
ulushi	Toshkent	shahri	 (20,4%),	Toshkent	viloyati	 (9,5%)	hamda	Samarqand	viloyatiga,	eng	kam	ulush	esa	
Qoraqalpogʻiston	Respublikasi	(4,3%),	Jizzax	(4,2%)	va	Sirdaryo	(2,9%)	viloyatlariga	toʻgʻri	kelgan.	Kichik	tad
birkorlik	subyektlarining	har	1000	ta	aholiga	toʻgʻri	keladigan	ulushi	boʻyicha	bu	koʻrsatkich	respublika	boʻyicha	
14,2	 tani	 tashkil	 etgan.	Hududlar	 kesimida	 amalga	 oshirilgan	 tahlil	 natijalariga	 koʻra	 eng	 yuqori	 koʻrsatkich	
Toshkent	shahri	(35,9	ta),	Navoiy	(24,8	ta),	Sirdaryo	(23,0	ta)	va	Jizzax	(21,5	ta)	viloyatlariga	toʻgʻri	kelgan.	Buni	
ushbu	hududlarda	EIHlar	koʻproq	faoliyat	yuritayotganligi	bilan	izohlash	mumkin.	Qolgan	sakkizta	hududlarda	
esa	bu	koʻrsatkich	respublika	koʻrsatkichidan	pastligini	koʻrish	mumkin.	Kichik	tadbirkorlik	subyektlari	sonining	
oʻtgan	yilga	nisbatan	yuqori	oʻsish	sur’atlari	Samarqand	(117,7%),	Qashqadaryo	(116,9%)	va	Xorazm	(116,7%)	
hududlariga	toʻgʻri	keladi.	Surxondaryo	(112,1%)	viloyatida	esa	oʻrtacha	oʻsish	sur’ati	kuzatilgan.

Kichik	tadbirkorlik	subyektlarini	faoliyat	sohalari	boʻyicha	koʻrsatkichlari	tahliliga	e’tibor	qaratadigan	boʻlsak,	
respublika	YaIMdagi	ulushi	2022yilda	51,8	foizni	 tashkil	etib,	oʻtgan	yilga	nisbatan	mos	ravishda	2,6	 foizga	
kamaygan,	ushbu	holatni	sanoatda	ham	kuzatish	mumkin,	ya’ni	25,9	foizni	tashkil	etib,	oʻtgan	yilga	nisbatan	
1,1	foizga	pasaygan	(1.2.1rasm).

1.2.1-rasm: 2022-yilda kichik biznesninig faoliyat sohalari koʻrsatkichlari, foizda

Rasm	ma’lumotlaridan	koʻrish	mumkinki,	oʻsish	koʻproq	eksport	(7,2	%)	va	importda	(0,2%)	kuzatilgan.
Qolgan barcha sohalarda kamayish kuzatilgan, bunda eng yuqori kamayish xizmatlar sohasi va savdoda 

(2,7	%)	vujudga	kelgan.	E’tiborlisi,	kichik	tadbirkorlik	oʻzining	salmoqli	ulushini	qishloq,	oʻrmon	va	baliq	xoʻja
liklarida	(95,3	%),	savdoda	(79,4%),	xizmatlarda	(48,4%),	qurilishda	(71,6	%),	investitsiyada	(47,6	%)	saqlab	
qolmoqda.	Bundan	koʻrinadiki,	bugungi	kunda	kichik	tadbirkorlik	mamlakat	iqtisodiyotini	harakatga	keltiruvchi	
asosiy	kuchlardan	biriga	aylanib	bormoqda.	Lekin	2021–2022yillar	davomida	asosiy	faoliyat	turi	boʻyicha	eng	
katta	salmoqqa	ega	boʻlgan	kichik	tadbirkorlik	subyektlari	faoliyatiga	e’tibor	qaratadigan	boʻlsak,	ular,	deyarli	
koʻp	holatlarda	past	texnologik	mahsulotlar	 ishlab	chiqarganiga	guvoh	boʻlamiz.	2021yilda	sanoat	sohasida	
19285	 ta	kichik	 tadbirkorlik	korxonalari	 tashkil	etilgan	boʻlsa,	2022	yilga	kelib	bu	koʻrsatkich	16,0	 foiz	pasa
yish	tendentsiyasiga	ega	boʻlgan.	Ushbu	sohada	tashkil	etilgan	kichik	tadbirkorlik	subyektlari	asosan,	un	va	
non mahsulotlari, trikotaj, qandolatchilik mahsulotlari, mebel va temirdan tayyorlanadigan mahsulotlar ishlab 
chiqargan.	Xizmatlar	sohasida	umumiy	ovqatlanish,	ta’lim	muassasalari	va	yuk	tashish,	savdoda	esa	doʻkonlar	
faoliyati	muhim	oʻrin	tutgan.

Lekin jahon tajribasi tadbirkorlikda innovatsion mahsulotlar ishlab chiqarish shartsharoitlarini kengayti
rishni nazarda tutadi. Bugungi kunda respublikamizda innovatsion tadbirkorlikni rivojlantirish davr talabi hi 
soblanadi. Ijtimoiyiqtisodiy rivojlanishni jadallashtirish, hamda raqobatbardoshlikni ta’minlash uchun faqatgina 
miqdoriy	iqtisodiy	koʻrsatkichlar	bilan	cheklanib	qolmasdan,	balki	innovatsion	tadbirkorlikni	rivojlantirishga	alo
hida	e’tibor	qaratish	zarur.	Qayd	etib	oʻtish	lozimki,	innovatsion	mahsulotlar	oʻziga	xos	raqobat	afzalligiga	ega	
boʻladi.	Innovatsion	tadbirkorlikni	rivojlanishiga	bevosita	ta’sir	etuvchi	omillarga	quyidagilarni	kiritish	mumkin:

●	 ilmiytexnik	tadqiqotlarni	amalga	oshirish	uchun	ajratiladigan	mablagʻlar	yetarli	emasligi;

●	 innovatsion	gʻoyalarni	moliyalashtirishda	venchur	kompaniyalar	hissasining	pastligi;

●	 innovatsion	gʻoyalarni	yaratish	va	roʻyobga	chiqarishda	motivatsiyaning	zaifligi.

Tadbirkorlik	 tashabbuskorligi	avvalo	 innovatsion	 faoliyat	samaradorligidan	manfatdor	boʻlgan	kichik	 tad
birkorlik subyektlaridan chiqishi kerak. Bu esa tadbirkorlik faoliyatining innovatsion samaradorligini oshirishga 
katta yordam beradi.

Hududning	 ijtimoiyiqtisodiy	 rivojlanganlik	 darajasi	 yalpi	 hududiy	mahsulot	 (YaHM)ning	mamlakat	 yalpi	
ichki	mahsuloti	(YaIM)dagi	ulushi	hamda	aholi	jon	boshiga	toʻgʻri	keladigan	YaHM	qismi	bilan	belgilanadi	(1.2.2
rasm).	

1.2.2-rasm: YaHM hududlar kesimida, (2022-yil)

YaHMning	 hududlar	 kesimidagi	 ulushiga	 koʻra,	 eng	 yuqori	 ulush	Toshkent	 shahriga	 tegishli	 ekanligiga	
guvoh	boʻlamiz,	uning	respublika	YaIM	dagi	ulushi	16,6	foizga	teng,	keyingi	oʻrinlarda	Toshkent	viloyati	10,5	foiz,	
Navoiy	7,5	foiz	va	Samarqand	7,0	foizni	tashkil	etgan.	Eng	past	koʻrsatkich	esa	Qoraqalpogʻiston	Respublikasi,	
Jizzax,	 Xorazm	 va	 Sirdaryo	 viloyatlariga	 tegishli	 boʻlib,	 3,6	 foizdan	 kamligini	 koʻrish	mumkin.	 Surxondaryo	
viloyati	YaHMining	mamlakat	YaIMdagi	ulushi	3,9	foizga	teng	boʻlib,	bu	ham	deyarli	past	koʻrsatkichdir.

YaHMning	aholi	jon	boshiga	toʻgʻri	keladigan	qismi	boʻyicha	eng	yuqori	koʻrsatkich	Navoiy	viloyatiga	tegishli	
boʻlib,	 respublika	 koʻrsatkichidan	 2,6	marta	 koʻpligiga	 guvoh	 boʻlamiz.	 Bunga	 sabab	 hududda	 erkin	 sanoat	
zo	nalar	ulushining	yuqoriligi	va	aholi	sonining	kamligidir.	Rasm	ma’lumotlaridan	koʻrish	mumkinki,	YaHM	indeksi	
Toshkent	shahrida	2,0,	Toshkent	viloyatida	1,3	ga	teng	boʻlmoqda,	ushbu	viloyatlarning	indeks	koʻrsatkichi	res
publika	koʻrsatkichidan	yuqori,	boshqa	hududlarda	esa	bu	koʻrsatkich	past.	Aholi	jon	boshiga	YaHM	indeksi	eng	
past	koʻrsatkichi	Surxondaryo	viloyatiga	0,5	koʻrsatkichga	ga	toʻgʻri	kelmoqda.

Hududlarning	ijtimoiyiqtisodiy	rivojlanishini	belgilab	beruvchi	yana	bir	eng	muhim	omillardan	biri	sanoat	
ishlab	chiqarish	hajmidir.	Hududlar	kesimida	sanoat	ishlab	chiqarish	hajmi	boʻyicha	Toshkent	shahri	eng	yuqori	
koʻrsatkichga	ega	boʻlib,	 uning	 respublika	 sanoat	 ishlab	 chiqarish	hajmidagi	 ulushi	 19,5	 foizga	 teng	 (1.2.3
rasm).	Undan	keyingi	oʻrinlarni	Toshkent	(16,9	%)	va	Navoiy	viloyatlari	(15,3	%)	egallab	turibdi.

1.2.3-rasm: Sanoat mahsulotlari ishlab chiqarish, hududlar kesimida (2022-yil)

Hududlar	kesimida	sanoat	mahsulotlari	 ishlab	chiqarish	hajmi	boʻyicha	eng	past	koʻrsatkich	Namangan	
(2,75	%),	Sirdaryo	(2,18	%),	Jizzax	(1,45	%)	hamda	Surxondaryo	(1,33	%)	viloyatlariga	toʻgʻri	kelmoqda.	Ushbu	
hududlar	 sanoat	 ishlab	 chiqarish	 hajmi	 boʻyicha	 boshqa	 hududlardan	 orqada	 qolmoqda	 va	 bu	 hududlarda	
sanoatni	rivojlantirishga	alohida	e’tibor	qaratish	zarurligini	koʻrsatadi.

Aholi	jon	boshiga	toʻgʻri	keladigan	sanoat	mahsulotlari	indeksi	boʻyicha	ham	eng	yuqori	koʻrsatkich	yana	
Navoiy	 viloyatiga	 tegishli	 boʻlib,	 5,2	 ga	 teng	 boʻlmoqda.	 Toshkent	 shahri	 (2,4),	 Toshkent	 (2,0)	 va	Andijon	
viloyati	(1,1)	undan	keyingi	yuqori	oʻrinlarni	egallab	kelmoqda.	Eng	past	koʻrsatkich	Samarqand,	Fargʻona	(0,5),	
Qashqadaryo,	Namangan	 (0,4)	 hamda	Surxondaryo	 viloyati	 (0,2)	 hissasiga	 toʻgʻri	 kelmoqda.	Eng	 achinarli	
holat Surxondaryo hududiga tegishli.

Hududlar	 kesimida	 koʻrsatilayotgan	 bozor	 xizmatlari	 ulushini	 tahlil	 qiladigan	 boʻlsak,	 Toshkent	 shahri	
(38,4%)	eng	yuqori	koʻrsatkichga	ega	ekanligiga	guvoh	boʻlamiz	(1.2.4rasm).

1.2.4-rasm: Bozor xizmatlarining asosiy koʻrsatkichlari, hududlar kesimida (2022-yil)

Undan	keyingi	yuqori	ulush	Toshkent	(7,3	%),	Fargʻona	(6,1	%),	Samarqand	(6,4	%)	viloyatlariga	tegishli.	
Eng	past	koʻrsatkich	esa	Qoraqalpogʻiston	Respublikasi	(2,9	%),	Xorazm	(2,9	%),	Jizzax	(2,2	%),	Navoiy	(2,6	%),	
Sirdaryo	(1,4	%)	viloyatlariga	toʻgʻri	kelmoqda.

Hududlar	 boʻyicha	 asosiy	 kapitalga	 investitsiyalar	 hajmiga	 e’tibor	 qaratadigan	 boʻlsak,	 Toshkent	
shahri	(21,0	%)	yana	eng	yuqori	ulushga	ega	ekanligiga	guvoh	boʻlamiz	(1.2.5rasm).	Undan	keyingi	yuqori	
oʻrinlar	Toshkent	(13,0	%),	Samarqand	(8,1	%),	Buxoro	(7,8	%)	va	Navoiy	(7,2	%)	viloyatlariga	tegishli.

1.2.5-rasm: Asosoiy kapitalga investitsiyalar, hududlar boʻyicha (2022-yil)

Investitsion	faollikning	eng	past	darajasi	Qoraqalpogʻiston	Respublikasi	(3,7	%)	va	Xorazm	(3,3	%)	viloyat
lariga	tegishli.	Rasm	ma’lumotlaridan	koʻrinadiki,	aholi	jon	boshiga	toʻgʻri	keladigan	investitsiyalar	indeksi	eng	
yuqori	koʻrsatkichi	Toshkent	shahri	(2,6),	Navoiy	(2,5)	va	Sirdaryo	(2,3)	viloyatlariga	toʻgʻri	keladi.	Undan	keyingi	
oʻrinlarda	Buxoro,	Toshkent	viloyati,	Jizzax	hududlari	mos	ravishda	(1,4),	(1,6),	(1,0)	indeks	koʻrsatkichlariga	
ega	boʻlib,	ularning	deyarli	barchasi	respublika	indeksidan	yuqoriligiga	guvoh	boʻlamiz.	Qolgan	hududlarda	esa	
bu	koʻrsatkich	respublika	koʻrsatkichidan	pastligicha	qolmoqda.

Yuqoridagi	tahlillar	mantiqiyligin	davom	ettirgan	holda	hududlar	kesimida	asosiy	kapitalga	oʻzlashtirilgan	
xorijiy	investitsilar	hajmi	oʻsishi	hamda	tarkibiy	jihatdan	oʻzgarishini	1.2.6rasm	ma’lumotlari	asosida	tahlil	qilib	
oʻtamiz.

1.2.6-rasm: Asosiy kapitalga oʻzlashtirilgan xorijiy investitsiyalar, hududlar kesimida (2022-yil)

Xorijiy	investitsiyalarni	hududlar	kesimida	jalb	etish	koʻrsatkichi	ushbu	statistik	kuzatuv	amalga	oshirilayotgan	
hududlardagi korxonalarni zamonaviy xorijiy texnologiyalar asosida modernizatsiya qilish va bozor talablariga 
javob	beradigan	raqobatbardosh	mahsulot	ishlab	chiqarishni	nazarda	tutadi.	Rasm	ma’lumotlariga	koʻra	eng	
yuqori	koʻrsatkich	yana	Toshkent	shahriga	tegishli.	Ushbu	hududda	faoliyat	yuritayotgan	xoʻjalik	yurituvchi	sub
yektlarga	jalb	etilgan	xorijiy	investitsiyalarning	respublika	koʻrsatkichidagi	ulushi	14,2	foizga,	shuningdek	Buxoro	
(10,7%)	va	Toshkent	viloyati	(8,	72%)	ham	yuqori	koʻrsatkichlarga	ega	boʻlmoqda.	Bunda	eng	past	4,4	%	dan	
kam	 boʻlgan	 koʻrsatkich	 yana	 Qoraqalpogʻiston	 Respublikasi,	 Xorazm,	 Namangan,	 Jizzax	 va	 Surxondaryo	
viloyatlariga	toʻgʻri	kelmoqda.	Asosiy	kapitalga	oʻzlashtirilgan	xorijiy	investitsiyalarning	hududlar	kesimida	aholi	
jon	boshiga	toʻgʻri	keladigan	qismi	boʻyicha	eng	yuqori	indeks	Sirdaryo	(3,5),	Navoiy	(3,2)	viloyatlariga	toʻgʻri	
kelmoqda.	Yuqoridagi	tahlillar	boʻyicha	eng	yuqori	koʻrsatkichlarga	ega	boʻlgan	Toshkent	shahri	indeksi	1,7	ga,	
Toshkent	viloyati	 indeksi	esa	1,2	ga	teng	boʻlmoqda.	Demak	rasm	ma’lumotlariga	koʻra	oltita	hudud	 indeksi	
respublika	indeksidan	yuqori,	qolgan	hududlarda	esa	bu	koʻrsatkich	pastligicha	qolmoqda.

X U L O S A L A R  V A  T A K L I F L A R
Amalga	oshirilgan	tahlillar	natijalariga	koʻra	xulosa	qiladigan	boʻlsak,	mamlakatimizda	kichik	tadbirkorlikni	

innovatsion rivojlantirish uchun texnoparklar, biznes inkubatorlar, ilmiy tadqiqot markazlari, ilmiy laboratoriyalar 
faoliyatiga	alohida	e’tibor	qaratish	zarur.	Hududlar	tahlili	koʻrsatishicha,	qaysi	hududda	innovatsion	rivojlanish	
imkoniyatlari	yuqori	boʻlsa,	shu	hududda	innovatsion	mahsulot	ishlab	chiqarish	imkoniyati	yuqori	boʻlgan.	Tosh
kent shahri, Toshkent viloyati, Navoiy, Buxoro hududlarini innovatsion rivojlanish salohiyati yuqori hudud sifa
tida talqin etishimiz mumkin. Ushbu hududlarda innovatsion infratuzilma elementlari hisoblangan texnopark, 
texnopolislar, biznes inkubatorlar, ilmiy tadqiqot institutlari faoliyati, transfer texnologiyalar markazlarini rivojlan
tirish	va	ularni	davlat	tomonidan	qoʻllabquvvatlashga	alohida	e’tibor	qaratish	lozim.

Iqtisodiy rivojlanishdan orqada qolayotgan Surxondaryo, Namangan va Xorazm hududlariga ishlab chiqa
rish	 salohiyatini	 e’tiborga	 olgan	 holda	 manzilli	 qoʻllabquvvatlash	 dasturlari	 asosida	 iqtisodiyotning	 ustuvor	
sohalarini rivojlantirish zarur.

